
Në çështjen juridike të:                                                   AC-II-16-0011 

                                                                                                                                                                                                                                

1. Zh.R. nga Prizreni                                                   Paditësit 

2. V.R. nga Prizreni 

Përfaqësuar nga: av. M.P. Prizren 

 

Kundër: 

 

1. NSH Prizren                              Ankuesi/ Të paditurat 

2. KBI  Prizren 

Agjencia Kosovare e Privatizimit, Rr. “Agim Ramadani ” nr.23, Prishtinë    

 

 

Kolegji i Apelit i Dhomës së Posaçme të Gjykatës Supreme të Kosovës për 

çështje që lidhen me Agjencinë Kosovare të Privatizimit (DHPGJS i përbërë 

nga Ilmi Bajrami Gjyqtar kryesues, Sabri Halili dhe Mr. sc. Sahit Sylejmani 

gjyqtarë duke vendosur lidhur me ankesën e AKP-së të paraqitur kundër 

Aktgjykimit të Gjykatës Komunale Prizren  C.nr. 203/2010 të datës 

16/09/2010, në seancën vendimmarrëse të mbajtur më 09 gusht 2019 

lëshon këtë:        

                                   A K T G J Y K I M 

 

 

REPUBLIKA E KOSOVËS 
REPUBLIKA KOSOVA –REPUBLIC OF KOSOVO 

GJYKATA SUPREME E KOSOVËS 
VRHOVNI SUD KOSOVA – SUPREME COURT OF KOSOVO 

1.  Ankesa e të paditurës , refuzohet si e pa bazuar. 

2. Vërtetohet, Aktgjykimi i  Gjykatës Komunale Prizren, C.nr. 

203/2010 i datës 16/09/2010. 

3. Kërkesa për caktimin e masës së përkohshme refuzohet si e pa 

bazuar. 

4. Nuk caktohen taksa gjyqësore në procedurën ankimore. 

 

  

Rrethanat faktike dhe procedurale: 

Më 13/11/2003 paditësit parashtruan një  padi në gjykatën Komunale në 

Prizren për dorëzimin në posedim nga ½ të patundshmërisë, ngastra 

kadastrale  nr.IV-450-39 fleta poseduese nr.193, me sipërfaqe 2.06.00 ha, 

veni i quajtur Qepurec, komuna Prizren. 

Paditësi pohuan se me Aktgjykimin e Gjykatës Komunale Prizren C.nr.996/96 

i dt.06,02,1998, Kontrata e shitblerjes leg.nr.895/59 e dt.23/09/1959 dhe 

Kontratës tjetër  të shitblerjes leg.nr.1039/63  e dt.29/07/1963  është 

shpallur Nul dhe trashëgimtarëve të  shitësit,  M.R., Zh.R. u njihet e drejta 

ndaj patundshmërisë, objekt i Kontratës së cekur më parë. Paditësit i kanë  

bashkangjitur, deklaratën e palëve, Aktgjykimin e Gjykatës Komunale Prizren 

C.nr.996/96 i dt.06/02/1998, Kontratën e shitblerjes leg.nr.895/59 e 

dt.23/09/1959,fletën poseduese, çertifikatën nga drejtoria për çështje 

pronësore juridike gjeodezi dhe kadastër të Komunës së Prizrenit. Ata 

gjithashtu kërkuan, që Gjykata të dalë në vend të ngjarjes dhe të marrë 

mendimin e ekspertit Gjeodet, Aktvendimin mbi trashëgimin nr.17/93 të 

dt.20/03/1993, sipas të cilit trashëgimtarë të  M.R. janë Zh.R. dhe V.R.  

Më 21/07/2007 paditësit parashtruan padi në DHPGJS-ë  me të cilin kërkuan 

të drejtën e pronësisë sipas listës poseduese 193 me sipërfaqe prej 2,06,00 

ha, aj kërkon dorëzimin e patundshmërisë në posedim . Lënda evidentohet si 

SCC-07-0368. 

Më 04/10/2007, DHPGJS-ja me Aktvendim i’a referon lëndën Gjykatës 

Komunale në Prizren me arsyetimin se kjo lëndë tashmë është në zhvillim e 

sipër ne Gjykatën Komunale të Prizrenit. 

Me Aktgjykimin C.nr.203/10, të dt. 16.09.2010, ish Gjykata Komunale në 

Prizren ka aprovuar kërkesëpadinë e Paditësve lidhur me njohjen e pronësisë 

në paluajtshmeritë kontestuese, të precizuara si në dispozitiv të këtij 

Aktgjykimi, nën –I- aprovohet kërkesë padia e paditësve Ž.R, tani me 

vendbanim në Beograd dhe V.R. nga Prizreni tani me vendbanim në 

Prokuplje dhe vërtetohet se paditësit në bazë të trashëgimisë pas vdekjes së 

të atit të tyre M.R. ish nga Prizren si bashkëpronarë me ½(një e dyta) pjesa 

e parë.kat.nr.993/1 me sipërfaqe prej 2.06,00 ha sipas lis.pos.nr.223, ZK 

Landovicë, të cilin të paditurit organizata punuese, nga Prizren dhe KBI nga 

Prizreni janë të obliguar të pranojnë dhe të lejojnë që, par.kat të cituar me 

sipërfaqe të theksuar të regjistrohen në emër  te paditësve si bashkëpronarë 

e të njëjtës secili nga ata me ½ (një e dyta) të pjesës ideale te Drejtoria për 

gjeodezi dhe kadastër ne Prizren të gjitha në afat prej 15 ditësh me 

plotfuqishmërinë e Aktgjykimit nën kërcenim të ekzekutimit,  dhe nën -II- 

Obligohen, të paditurit Organizata punuese nga Landovica dhe KBI nga 

Prizreni, që paditësve t’ia dorëzojnë në posedim, pjesën e par.kat.nr.993/1 

me sipërfaqe prej 2.06,00 ha, sipas lis.pos.223, ZK Landovicë, në masë dhe 

kufi në veri 150,45 m, në jug 125,44m, në lindje 145,92 m, dhe në perëndim 

153,95m dhe të paditurit të lejojnë që pjesa e par.kat.nr.993/1 me sipërfaqe 

prej 2.06,00 ha sipas lis.pos.nr.223 ZK Landovicë, të regjistrohet në emër të 

paditësve si bashkëpronarë të së njëjtës, secili nga ata me nga ½ (një e 

dyta) e pjesës ideale, të gjitha në afat prej 15 ditësh me plotfuqishmërinë e 

Aktgjykimit nën kërcënimi të ekzekutimit. Ndërsa  sipas udhëzimit juridik të  

po këtij Aktgjykimi, palëve procedurale i është dhënë e drejta në ankesë në 

afatin prej 60 ditëve nga dita e pranimit të këtij Aktgjykimi, në Dhomën e 

Posaçme.  

Me dt. 11.03.2011, AKP-ja ka parashtruar ankesë në ish Gjykata Komunale 

në Prizren për Dhomën e Posaçme për anulimin e Aktgjykimit C.Nr.203/10, 

të dt. 16.09.2010, me arsyetim se  Aktgjykimit nuk mbështetet arsyet dhe 

bazën ligjore në të cilën mbështetet dispozitivi. AKP –ja thekson se të 

paditurave u mungon legjitimiteti pasiv për të qëndruar në cilësinë e palës së 

paditur, me arsyetimin se kontrata Leg nr.895/59, ka qenë e lidhur në mes 

te M.R. dhe Kuvendit Komunal të Prizrenit dhe në këtë drejtim edhe pse kjo 

kontratë është anuluar me Aktgjykimin e plotfuqishëm të Gjykatës Komunale 

ne Prizren C.nr.996/96, dt.06/02/1998, nuk mund ta obligoj këtu të 

paditurën KBI dhe të paditurën e parë. Gjykata në instancën e parë në bazë 

të nenit 37 të LMTHPJ, ka bërë aplikim të gabuar të kësaj dispozite materiale 

kur ka vendosur që paditësve tu njoh të drejtën e pronësisë në ngastrat 

kontestuese. Më tutje, AKP i propozon DHPGJS-së , që të vlerësoj drejt 

rrethanat faktike të rastit dhe duke aplikuar drejt dispozitat juridike materiale 

dhe të ndryshoje Aktgjykimin e Gjykatës Komunale në Prizren C.nr 

203/2010,dt.16/09/2010, dhe çështja të refuzohet si e pa themeltë. Lënda 

regjistrohet në DHPGJS si SCA-11-0055. 

Aktgjykimi C.nr. 203/10 i datës 16 shtator 2010, është pranuar nga AKP-ja 

me datë 26 shkurt 2011.  

Më datë 13.09/2016 me Aktvendimin e Kolegjit të Specializuar  urdhëron 

zyrën e regjistrit që kjo lëndë te regjistrohet për Kolegjin e Apelit evidentohet 

me numër AC-II-16-0011. 

Më 28/03/2018, i autorizuari i paditësve ka parashtruar propozim për 

caktimin e masës së përkohshme, në lëndën e DHPGJS-së SCC-07-0368 të 

regjistruar edhe me numrin SCA-11-0055, sipas padisë të paditësve Zh.R. 

dhe V.R. për dorëzimin e patundshmërisë, me pretendimin se AKP ka gjasa 

të bënë tjetërsimin e kësaj patundshmëria, paditësit propozojnë që DHPGJS 

mbas shqyrtimit të propozimit dhe vlerësimit të provave në shkresat e 

lendes, te merr Aktvendimi AKP i ndalohet tenderimi apo transferimi i 

ngastrës kadastrale, nr.P-71813041-00993-4, ZK Landovicë, Komuna e 

Prizrenit, Urdhri paraprak gjyqësor do të mbetet në fuqi deri me datën e 

plotfuqishmërisë së vendimit te DHPGJS mbi meritat e padisë.  

Më datë 20/06/2018, paditësit kanë parashtruar lutje për caktimin e seancës 

dëgjimore në lëndën e DHPGJS-së SCC-07-0369 të regjistruar edhe me SCA-

11-0055,për dorëzimin e patundshmërisë, paditësit i luten kryesuesit të 

Kolegjit të bënë caktimin e seancës dëgjimore meqë kërkesëpadia e 

paditësve  bazohet në Aktgjykimin e plotë fuqishëm të Gjykatës Komunale në 

Prizren C.nr.996/96 të dt.06,02,1998., Kontrata e shitblerjes e vërtetuar në 

Gjykatën Komunale ne Prizren Vr.nr.895/59 e dt.23.09.1959, atëherë  

Gjykata e Rrethit është shpallur nule. Më Aktgjykimi e Gjykatës Komunale ne 

Prizrenin C.nr.203/10 te dt.16/10/2010 është aprovua kërkesëpadia e 

paditësve për dorëzimin e patundshmërisë, si e bazuar. Paditësit 

konsiderojnë se tani në DHPGJS shkresat e lëndës janë të kompletuara dhe 

mundë të vendoset mbi meritat e padisë. 

Ndaj  propozimit të datës 15 janar 2019   paditësit kanë parashtruar 

përgjigje me të cilën ata kundërshtuan ankesën e AKP-së dhe kërkuan nga 

Kolegji i Apelit sipas administrimit dhe vlerësimit të provave ankesën e AKPS 

të refuzoj si të pabazuar ndërsa  ta vërtetoi Aktgjykimin e ankimuar. 

Paditësit në përgjigje ndaj ankesës pohuan se çështja ne fjalë është çështje e 

gjykuar me Aktgjykimin e plotfuqishëm të Gjykatës Komunale në Prizren 

C.nr.996/96 të dt.06,02,1998. Ky Aktgjykim është bërë i plotfuqishëm më 

16/06/1998, në këtë Aktgjykim janë vlerësuar edhe pretendimet ankimore te 

AKP-së. 

Më 26/12/2018, DHPGJS i dorëzoi propozimin për urdhër paraprak gjyqësor 

tek AKP. 

Me datë 15 janar 2019, AKP dorëzoi përgjigjen nga propozimit të masës së 

përkohshme, me të cilën e kundërshton në tërësi propozimin e paditësve për 

lëshimin e masës së përkohshme duke e konsideruar si të papranueshëm dhe 

të pabazuar në ligj. AKP qëndron edhe më tej pranë ankesës së  ushtruar 

kundër Aktgjykimit të Gjykatës Komunale të Prizrenit C.nr. 203/10 dt. 

16.10.2010. AKP thekson se paditësit kanë dështuar të ofrojnë dëshmi të 

besueshme lidhur me propozimin së paku prima facie që të bindin  gjykatën 

se lëshimi i masës së përkohshme është i domosdoshëm, përndryshe 

paditësit do të ballafaqohen me rrezikun e paraqitjes së dëmit të 

pariparueshëm, humbje apo dëmtim. Në fund AKP i kërkon Kolegjit të Apelit 

që të hesh poshtë si të papranueshme kërkesën e paditësve për lëshimin e 

masës së përkohshme, dhe të refuzon si të pabazuar kërkesën e paditësve të 

paraqitur kundër PIK “Progres-eksport” Prizren 

Arsyetimi Ligjor: 

 

Kolegji i Apelit vendosi të mos mbajë pjesën gojore të procedurës sipas nenit 

69.1 të Ligjit nr.06/L-086 mbi Dhomën e Posaçme të Gjykatës Supreme të 

Kosovës për çështje që lidhen me Agjencinë Kosovare të Privatizimit  

Aktgjykimi i ankimor i Gjykatës Komunale në  Prizren C nr. 203/10 i datës 

16/09/2010  është i saktë në rezultat dhe në arsyetim ligjor prandaj duhet të 

vërtetohet. 

 

Ne ankesën e vet AKP kërkoi nga DHPGJS  prishjen e Aktgjykimit të Gjykatës 

Komunale me arsyetim se Aktgjykimi është nxjerre në kundërshtim me 

dispozitat e procedurës, mungesën e legjitimiteti pasiv i të paditurës   

konstatimin e gabuar të gjendjes faktike si dhe  zbatim të gabuar të së drejtës 

materiale.  

 

Paditësit me padi kishin kërkuan dorëzimin  në posedim të patundshmërisë 

nk. nr. 993/1, fleta poseduese nr. 223 në sipërfaqe prej 2.06,00 ha. zyra 

kadastrale Landovicë  aktualisht e regjistruar në emër të KBI Prizren dhe 

lejimin e regjistrimit te kësaj patundshmëria nga ½ në emër të paditësve. 

Këtë të drejtë ata e kishin fituar me Aktgjykimin e Gjykatës Komunale në 

Prizren  C.nr. 996/96 të datës 06/02/1998  me të cilin Aktgjykim, Kontrata e 

lidhur në mes të para-ardhësit të paditësve dhe Komunës së Prizrenit, 

leg.nr.895/59 e dt.23/09/1959 është shpallur Nul dhe trashëgimtarëve,  

M.R., Zh.R. u njihet e drejta ndaj patundshmërisë, objektit të çështjes prona 

nr.  IV/450/39, lista poseduese  193  zyra kadastrale, Landovicë . 

Ky Aktgjykim tashmë është i  plotfuqishëm, fakt ky i pa kontestuar nga e 

paditura. 

Sipas Raporti të Ekspertit Gjeodet,  i datës 01/08/2006, prona nr.  IV/450/39 

ngastra kadastrale  193, tani evidentohet me nr. 993 fleta poseduese 223 

vendi i quajtur Qupurec , zyra kadastrale, Landovicë, që evidentohet në emër 

të KBI Prizren në sipërfaqe prej 3.36,67 ha.    

Kolegji i Apelit konkludon  se dispozitivi i Aktgjykimi të ankimuar bazuar në 

Aktgjykimin C.nr. 996/96 të datës 06/02/1998 dhe Raportin e experti 

gjeodet  ka arritur që  qartësisht të saktësoj, pronën, sipërfaqen, ngastrat, 

vendi ku gjenden pronat, dhe të gjitha elementet tjera të rëndësishme 

faktike lidhur me pronën të cilat të dhëna mungonin në Aktgjykimin  C.nr. 

996/96 të datës 06/02/1998. 

Kolegji i Apelit  nga të gjitha argumentet e parashtruara dhe të deklaruara 

nga  palët për rastin në fjalë,  konstatoi se paditësit kanë fituar të drejtën e 

pronësisë qysh në vitin 1998 .  

Mënyra e fitimit te pronësisë rregullohet me Ligji mbi Marrëdhëniet Themelore 

Juridike Pronësore (Gaz. Zyrtare e RSFj-së, nr.6/80) i zbatueshëm në atë 

kohë. Sipas nenit 20 të këtij Ligji “e drejta e pronësisë fitohet sipas Ligjit, në 

bazë të punëve  juridik si dhe në bazë të vendimit të organit shtetëror në 

kushtet dhe në mënyrën e caktuar me ligj....” Edhe pse ai  Ligj nuk është i 

aplikueshëm tani, çdo punë juridike lidhur me përmbushjen e formaliteteve 

ligjore duhet të vlerësohet  sipas rregullave në fuqi kur është lidhur ajo. 

 

Kolegji i Apelit konsideron se Gjykata Komunale, me drejtë ka konstatuar se 

ekzistojnë dëshmi të mjaftueshëm  me të cilën, vërtetohet ekzistimi i një  

pune të vlefshme  juridike,  Aktgjykimi C.nr. 996/96 të datës 06/02/1998.  

 

Me qenë se Kolegji i Apelit vendosi mbi meritat e çështjes në dobi të 

paditësve , tani më masa e përkohshme e kërkuar nga paditësit nuk është më 

i nevojshëm andaj kjo kërkese duhet të refuzohet. 

Andaj konform nenit 9.10 të LDHPGJS-së, është vendosur si në dispozitiv të 

këtij Aktgjykimi. 

 

Taksat gjyqësore: 

 

Nuk caktohen tasat gjyqësore për procedurën ankimore, sepse plani i 

miratuar i taksave gjyqësore të DHPGJS-së, i cili ka hyrë në fuqi më 27 mars 

2014, nuk mund të zbatohet në mënyrë retroaktive për  lëndët në pritje. 

 

U vendos nga Kolegji  i Ankesave në DHPGJS,  më  09 gusht 2019 

 

 

 

Ilmi Bajrami, Gjyqtar Kryesues                    _________________ 

 

 

 

 

 

 

 

 

 

 URDHËR PËR ZYREN E REGJISTRIMIT 

 

Luteni ta dërgoni këtë Aktgjykim  tek: 

 

- Paditësit ,  

- Tek e paditura, 

 

- Gjyqtarit të Gjykatës Themelore, Prizren , C.nr.203/10.  

Ilmi Bajrami Gjyqtar Kryesues                    __________________ 

 

 

 

 

 

 


